
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ
«____» __________________2014 թվականի  N ______


ՊԵՏԱԿԱՆ ՏՈՒՐՔԻ ԳԾՈՎ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ
Համաձայն «Պետական տուրքի մասին» Հայաստանի Հանրապետության օրենքի 31-րդ հոդվածի 1-ին մասի «բ» կետի և «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետի՝ Հայաստանի Հանրապետության կառավարությունը ո ր ո շ ու մ  է.
1. Սահմանել, որ 2014 թվականի սեպտեմբերի 19-21-ը Երևանում կայանալիք` «Հայաստան-Սփյուռք» 5-րդ համաժողովին մասնակցելու նպատակով Հայաստանի Հանրապետություն ժամանող օտարերկրյա քաղաքա​ցիներն ազատվում են մուտքի արտոնագրի տրամադրման համար նախատեսված պետական տուրքի վճարումից:

2. Հայաստանի Հանրապետության արտաքին գործերի նախարարին և Հայաստանի Հան​​​րապետության կառավարությանն առընթեր Հայաստանի Հանրապետության ոս​տի​կա​նու​​​թյան պետին` մինչև 2014 թվականի նոյեմբերի 1-ը Հայաստանի Հանրապետության սփյուռքի նախարարություն ներկայացնել հաշվետվություն սույն որոշման 1-ին կետում նշված պետական տուրքի չափի մասին:

3. Հայաստանի Հանրապետության սփյուռքի նախա​րա​​րին` սույն որոշման 2-րդ կե​​տում նշված հաշվետվությունն ստանալուց հետո մեկամսյա ժամ​​կետում` սահմանված կարգով Հայաս​​​​տանի Հանրապետության կառավարություն ներկայացնել առա​ջարկություն սույն որոշ​ման 1-ին կետում նշված պետական տուրքի վճարումից ազատված մուտքի արտոնագրերի համար նախատեսված պետական տուրքի գումարների փոխարեն Հա​յաստա​նի Հան​րա​պե​տության պետական բյուջե վճարելու նպատակով Հա​յաստա​նի Հան​րա​պե​տության սփյուռքի նախարարությանն այդ հաշվետվություններում նշված գումարի չափով Հայաս​տանի Հանրա​պետության 2014 թվա​կա​նի պետական բյուջեով նա​խա​տես​ված Հայաստանի Հան​րա​պե​տության կառավարության պահուստային ֆոն​​դից գու​մար հատ​կացնելու վերաբերյալ:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
    ՎԱՐՉԱՊԵՏ




                   Հ. ԱԲՐԱՀԱՄՅԱՆ
       2014 թ. __________- ի ___
                      Երևան
ՀԻՄՆԱՎՈՐՈՒՄ
«ՊԵՏԱԿԱՆ ՏՈՒՐՔԻ ԳԾՈՎ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1. Ընթացիկ իրավիճակը և իրավական ակտի ընդունման անհրաժեշտությունը

	Հայաստանի Հանրապետության կառավարության 2014 թվականի հուլիսի 31-ի «Հայաստանի Հանրապետության կառավարության 2014 թվականի գործունեության միջոցառումների ծրագիրը և գերակա խնդիրները հաստատելու և Հայաստանի Հանրապետության կառավարության 2014 թվականի հունվարի 9-ի N 10-Ն որոշումն ուժը կորցրած ճանաչելու մասին» N 777-Ն որոշման N1 հավելվածի 34-րդ կետի համաձայն 2014 թվականի 3-րդ եռամսյակում Երևանում անցկացվելու է «Հայաստան-Սփյուռք» 5-րդ համաժողով, որի շրջանակում քննարկվելու են արդի ժամանակաշրջանի Հայրենիք-Սփյուռք գործակցության քաղաքականության հիմնական ուղղությունները, ինչպես նաև Հայոց Ցեղասպանության 100-րդ տարելիցին նվիրված միջոցառումների ծրագիրը: Նշված համաժողովին մասնակցելու են սփյուռքի կառույցների մինչև 600 ներկայացուցիչներ որոնք հիմնականում օտարերկրյա քաղաքացիներ են և ժամանում են տարբեր երկրներից, ստանալով մուտքի արտոնագրեր: 

Սույն նախագծի ընդունմամբ հնարավոր կլինի լուծել համաժողովի մասնակիցների մուտքի արտոնագրեր ստանալու համար նախատեսված պետական տուրքի վճարման հարցը: 

	2. Առաջարկվող կարգավորման բնույթը

	Նախագծի ընդունմամբ կկարգավորվի «Հայաստան-Սփյուռք» 5-րդ համաժողովի մասնակիցների համար մուտքի արտոնագրի համար սահմանված պետական տուրքի գանձումից ազատելու խնդիրը: 

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	  Նախագիծը մշակվել է Հայաստանի Հանրապետության սփյուռքի նախարարության աշխատակազմի կողմից:

	4. Ակնկալվող արդյունքը

	Նախագծի ընդունման արդյունքում հնարավոր կլինի «Հայաստան-Սփյուռք» 5-րդ համաժողովի մասնակիցներին ազատել պետական տուրքի վճարումից: 


Տ Ե Ղ Ե Կ Ա Ն Ք

«ՊԵՏԱԿԱՆ ՏՈՒՐՔԻ ԳԾՈՎ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

Նախագծի ընդունմամբ այլ իրավական ակտերի ընդունման անհրաժեշտություն չի առաջանում:

Տ Ե Ղ Ե Կ Ա Ն Ք

«ՊԵՏԱԿԱՆ ՏՈՒՐՔԻ ԳԾՈՎ ԱՐՏՈՆՈՒԹՅՈՒՆ ՍԱՀՄԱՆԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ

Նախագծի ընդունմամբ Հայաստանի Հանրապետության պետական բյուջեում ծախսերը կավելանան մոտ 1 800 000 ՀՀ դրամի չափով: 
